
Мэты: выхаванне пачуцця любові і зацікаўленасці да роднага слова; паказ прыгажосці і багацця моўнай спадчыны беларускага народу; навучанне ўменню слухаць і разумець беларускую мову.
Абсталяванне: тэксты загадак, каляровыя картачкі, картачкі для падлічэння балаў, прызы.
Ход занятка:
I. Арганізацыйны момант.
II. Дзяленне дзяцей на 2 каманды пры дапамозе каляровых картах.
Ш. Знаёмства з правіламі гульні.
IV.  Гульня. Кожная каманда па чарзе выцягвае нумар пытання і адказвае на яго. За правільны адказ - 1 бал (даецца картка ці адзначаецца бал на дошцы).
	1
	Сіняя пасцілка ўвесь свет накрыла (Неба)
	Неба і нябесныя свяцілы

	2
	Што гэта за вочы: адно свеціць удзень, а другое - уночы? (Сонца і месяц)
	

	3
	На полі Ярох рассыпаў гарох, стала світаць - няма чаго збіраць (Зоркі на небе)
	

	4
	На паляне сіняй пасецца конь сівы (Месяц)
	

	5
	Што нас корміць, а есці не просіць? (Зямля)
	Зямля і вада

	6
	Без ног бяжыць, без вачэй глядзіць (Вада)
	

	7
	Без рук, без ног, а вароты адчыняе (Вецер)
	Стыхіі і з’явы прыроды

	8
	Стукае, грукае, а нідзе яго не відаць (Гром)
	

	9
	Распластала птушка крыла, ажно сонца засланіла (Хмара)
	

	10
	Цераз палі, цераз лугі спусціліся канцы дугі (Вясёлка)
	

	11
	Жыве без цела, гаворыць без языка, ніхто не бачыць, а ўсякі чуе (Рэха)
	

	12
	На двары гарою, а ў хаце вадою (Снег)
	

	13
	Прыйшла бела кабыла, увесь свет пабудзіла (Раніца)
	Час. Поры
года

	14
	Махнула птушка пяром, накрыла ўвесь свет крылом (Ноч)
	

	15
	Вісіць - зялёны, ляціць - жоўты, ляжыць - чорны (Ліст)
	Раслінны
свет

	16
	Стаіць у лазе на адной назе (Грыб)
	

	17
	Ляжыць грушка ў чырвоным кажушку, хто яе ўкусіць, той плакаць мусіць (Цыбуля)
	

	18
	Лата на лаце і шва не знаці (Капуста)
	

	19
	Хоць і красна, ды не дзеўка, хоць з хвастом, ды не мыш (Бурак)
	

	20
	Сама панна ў каморы, а яе косы на дворы (Морква)
	

	21
	Хто ходзіць зранку на чатырох, днём - на дзвюх, а вечарам - на трох нагах? (Чалавеку розным узросце)
	[bookmark: _GoBack]Чалавек

	22
	Повен хлявец белых авец (Зубы)
	

	23
	Брат з братам цераз дарогу жывуць, а адзін другога не бачаць (Вочы)
	

	24
	Маленькі работнік шмат гадоў працаваў, ніколі не спаў,
	




	
	толькі адзін раз працаваць перастаў - і навек прапаў (Сэрца)
	

	25
	Пасярод двара стаіць гара, спераду вілы, ззаду мятла (Карова)
	Свойскія жывёлы і птушкі

	26
	3 барадою, а не стары, з рагамі, а не бык, дояць, а не карова, лыкі дзярэ, а лапці не пляце (Каза)
	

	27
	3 белага каменя, з жоўтага воску адазваўся кавалер на ўсю нашу вёску (Певенъ)
	

	28
	Лёг вусаты, а ўстаў гарбаты (Кот)
	

	29
	Улетку - шэранькі, узімку - беленькі, доўгія вушы мае, хутка ў лес уцякае (Заяц)
	Дзікія жывёлы і птушкі. Рыбы. Паузуны. Насякомыя

	30
	Над соснамі, пад ёлкамі ляжыць клубок з іголкамі (Вожык)
	

	31
32
	Без рук, без сякеры зроблены хата і дзверы (Гняздо)
	

	
	Не доктар, а дрэвы лечыць (Дзяиел)
	

	33
	Хоць малая, ды дужая: з сабой хату носіць (Чарапаха)
	

	34
	Без станка і без рук, а кросны тчэ (Павук)
	

	35
	Семсот муляроў змуравалі дом без вуглоў (Мурашкі)
	

	36
	Хто мяне заб’е, той сваю кроў разалье (Камар)
	

	37
	Новая пасудзіна, а ўся ў дзірках (Рэшата)
	Харчаванне і яда

	38
	У вадзе радзілася, а вады баіцца (Соль)
	

	39
	Белы, як снег, салодкі, як мёд (Цукар)
	

	40
	Не разыначка я - мяне ж усе смакуюць; не дзяўчыначка я - мяне ж усе цалуюць (Лыжка).
	

	41
	Хто ні йдзе, дык вядзе, а на кут ні разу не завядзе (Дзверы)
	Хата і яе абсталяванне

	42
	Пад адной шапкай чатыры панічы жывуць (Стол)
	

	43
44
	Што за рэч: паглядзіш на яе - сябе ўбачыш (Люстэрка)
	

	
	Скручаны, зверчаны, па хаце скача (Венік)
	

	45

	Цэлы дзень кланяецца, прыйдзе дамоў - расцягнецца (Сякера)
	Гаспадарчыя пабудовыі прылады

	46
	Сам драўляны, а галава жалезная (Малаток)
	

	47
	Ішоў, ішоў, дзве дарогі знайшоў і ў абедзве пайшоў (Штаны)
	Адзенне. Абутак. Аздобы

	48
	Складзеш - клін, разгорнеш - блін (Парасон)
	

	49
	Два браты, а адзін з іх мой дзядзька, хто другі? (Бацька)
	Грамадскі и сямейны быт


	50
	Сядзіць дзіця на гародзе і гаворыць: «У мяне ёсць бацька, маці, а я ім не сын» (Дачка)
	

	51
	Без языка, а гаворыць (Кніга)
	Школа


	52
	Ляжыць паленца, а ў сярэдзіне сэрца (Аловак)
	

	53
	3 выгляду — мячык — на восі стаячай, a ciла такая — усю зямлю трымае (Глобус)
	

	54
	Не піў, не еў, а крычыць, як ашалеў (Школьны званок)
	



V. Падвядзенне вынікау.
VI. Рэфлексія.
